
ԱՄՓՈՓԱԹԵՐԹ

«Հայաստանի Հանրապետության կառավարության 2002 թվականի մարտի 16-ի N 249 որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ
	հ/հ
	Առարկության, առաջարկության հեղինակը¸

գրության ստացման ամսաթիվը, գրության համարը

	Առարկության և առաջարկության բովանդակությունը
	Եզրակացություն

	1. 
	ՀՀ Ազգային անվտանգության ծառայություն
07.11.2018

11/1000


	1.Նոր առարջարկվող 4.1 կետում «Միջազգային օդանավակայան», «Օդանավի հրամանատար» հասկացություններն անհրաժեշտ է համապատասխանեցնել «Ավիացիայի մասին», իսկ «Ճանփորդական փաստաթուղթ» հասկացությունը՝ «Օտարերկրացիների մասին» օրենքներով տրված հասկացությունների հետ: 

Նույն կետի 17-րդ պարբերությունում «ենթարկված» բառը փոխարինել «ենթակա» բառով, իսկ «և որի նկատմամբ որոշակի ժամանակ անց պետական կառավարման լիազոր մարմինները պաշտոնապես պահանջում են լքել պետության տարածքը» բառերը՝ «ում նկատմամբ որոշում է կայացվել պետության տարածքից արտաքսման մասին» բառերով:

2.3-րդ գլխի 12-րդ կետի 3-րդ ենթակետում «Հայաստանի Հանրապետությունում օտարերկրյա քաղաքացիների իրավական վիճակի մասին» բառերը փոխարինել «Օտարերկրացիների մասին» բառերով:

	Ընդունվել է, նախագծից նշված հասկացությունները հանվել են:
Ընդունվել է, նախագծում կատարվել է համապատասխան փոփոխություն:

Ընդունվել է, նախագծում կատարվել է համապատասխան փոփոխություն:



	2. 
	ՀՀ ԿԱ պետական եկամուտների կոմիտե
06.11.2018թ. 

01/3-2/67947-18
	ՀՀ կա​ռա​վարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	3. 
	ՀՀ ֆինանսների նախարարություն
08.11.2018թ. 

01/11-1/20365-18

	Նախագծի 1-ին կետի 4-րդ ենթակետով նախատեսվում է Հայաստանի Հանրապետության կառավարության 2002 թվականի մարտի 16-ի N 249 որոշմամբ հաստատված «Օդային փոխադրումներին առնչվող ընթացակարգերի պարզեցման ազգային ծրագիրը» (այսուհետ՝ Ծրագիր) լրացնել նոր 4.1 կետով, որը սահմանելու է Ծրագրում օգտագործվող տերմինների և հասկացությունների նշանակությունը: Վերոգրյալի կապակցությամբ ուշադրություն ենք հրավիրում այն հանգամանքին, որ նախատեսվող եզրույթների մեծամասնությունը Ծրագրում չի օգտագործվում:

	Ընդունվել է մասնակի, նախագծի 1-ին կետի 4-րդ ենթակետով  առաջարկվող նոր 4.1 կետը խմբագրվել է:



	4. 
	ՀՀ ոստիկանություն
08.11.2018

01.6/24/513012-18


	Նախագծի 1-ին կետի 4-րդ ենթակետով նախատեսվում է ծրագիրը լրացնել նոր 4.1 կետով, որում սահմանված  են «ճամփորդական փաստաթուղթ», «արտաքսման ենթարկված անձ» և «մուտքի թույլտվություն չունեցող անձ» հասկացությունները:

Հաշվի առնելով, որ նշված հասկացությունները ինչպես գործող որոշման մեջ, այնպես էլ նախագծի այլ կետերում չեն օգտագործվում, ուստի առաջարկվում է դրանք հանել նախագծից: 

	Ընդունվել է մասնակի, 

նախագծի 1-ին կետի 4-րդ ենթակետով  առաջարկվող նոր 4.1 կետը խմբագրվել է: 4.1 կետից հանվել է «ճամփորդական փաստաթուղթ» հասկացությունը:

	5. 
	ՀՀ տնտեսական զարգացման և ներդրումների նախարարություն
13.11.2018թ. 

01/15.3/9237-18
	ՀՀ կա​ռա​վարության որոշման նախագծի վերաբերյալ առաջարկություններ և առարկություններ չկան:
	Ընդունվել է ի գիտություն:

	6. 
	ՀՀ արտաքին գործերի նախարարություն
15.11.2018թ. 

1111/3825-18
	ՀՀ կա​ռա​վարության որոշման նախագծի 2-րդ կետի 2-րդ ենթակետում հանել «(այսուհետ՝ Չիկագոյի Կոնվենցիա)» բառերը՝ հաշվի առնելով, որ նախագծով նախատեսվում է հասկացությունը սահմանել ծրագրի նոր՝ 4.1 կետում,

2-րդ կետի 5-րդ ենթակետում «Հայաստանի Հանրապետությունում օտարերկրյա քաղաքացիների իրավական վիճակի մասին» ուժը կորցրած օրենքի փոխարեն հղում կատարել «Օտարերկրացիների մասին» օրենքին,

2-րդ կետի 7-րդ ենթակետով լրացվող 26.1 և 26.2 կետերում «Միջազգային քաղաքացիական ավիացիայի մաuին» (ԻԿԱՕ) Կոնվենցիայի «Ընթացակարգերի պարզեցում» N9 Հավելված» բառերը փոխարինել «Չիկագոյի կոնվենցիայի N 9 «Ընթացակարգերի պարզեցում» Հավելված» հասկացությամբ, որը նախատեսվում է սահմանել ծրագրի նոր՝ 4.1 կետում։

	Ընդունվել է, նախագծում կատարվել է համապատասխան փոփոխություն:

Ընդունվել է, նախագծում կատարվել է համապատասխան փոփոխություն:

Ընդունվել է, նախագծում կատարվել է համապատասխան փոփոխություն:



	7. 
	ՀՀ արդարադատության նախարարություն
29.11.2018թ. 

01/14/629130-18
	Նախագծի 1-ին կետում «մարտի 16-ի» բառերից հետո անհրաժեշտ է լրացնել «Օդային փոխադրումներին առնչվող ընթացակարգերի պարզեցման ազգային ծրագիրը հաստատելու մասին» բառերը՝ նկատի ունենալով «Նորմատիվ իրավական ակտերի մասին» ՀՀ օրենքի 17-րդ հոդվածի 8-րդ մասի պահանջները:

Նախագծի 1-ին կետի 2-րդ ենթակետում անհրաժեշտ է հստակեցնել, թե ինչ ընթացակարգերի մասին է խոսքը և ինչ իրավական ակտերով են սահմանվելու այդ ընթացակարգերը: Հիշյալ առաջարկությունը բխում է ՀՀ օրենսդրությամբ ամրագրված իրավական որոշակիության սկզբունքից:

Նախագծի 1-ին կետի 5-րդ ենթակետն անհրաժեշտ է խմբագրել: Մասնավորապես՝ «գլուխը շարադրել հետևյալ խմբագրությամբ» բառերը փոխարինել «բառերը փոխարինել» III. ՕՐԵՆՍԴՐՈՒԹՅՈՒՆԸ» բառերով, իսկ 12-րդ և 13-րդ կետերը շարադրել հետևյալ նոր խմբագրությամբ» բառերով:


	Ընդունվել է, նախագծում կատարվել է համապատասխան փոփոխություն:

Ընդունվել է, նախագիծը խմբագրվել է:

Չի ընդունվել, նախագիծը բխում է «Նորմատիվ իրավական ակտերի մասին» ՀՀ օրենքի 33-րդ հոդվածի 3-րդ մասի պահանջներից:



	8. 
	ՀՀ վարչապետի աշխատակազմի 

իրավաբանական վարչություն

	Նախագծի 1-ին կետի 4-րդ ենթակետով ծրագրում  լրացում նախատեսող  նոր 4.1 կետով  սահմված հասկացություններից «արտաքսման ենթակա անձ» և «մուտքի թույլտվություն չունեցող անձ,, հասկացությունները անհրաժեշտ է  խմբագրել «Օտարերկրացիների մասին» օրենքին համապատասխան:
	Ընդունվել է մասնակի, 

նախագծի 1-ին կետի 4-րդ ենթակետով  առաջարկվող նոր 4.1 կետից հանվել են «արտաքսման ենթակա անձ» և «մուտքի թույլտվություն չունեցող անձ» հասկացությունները՝ նախագծում և օդային փոխադրումներին առնչվող ընթացակարգերի պարզեցման ազգային ծրագրում չօգտագործվելու պատճառով:


